
 MAQOLA 

MALUMOTI 

ANNOTATSIYA: 

MAQOLA TARIXI: Kichik quvvatli elektr iste’molchilarni bir 

fazali elektr tarmog‘idan samarali va xavfsiz 

tarzda ta’minlash, ayniqsa ularni 

kommutatsiyalash jarayonida, ishonchli va 

zamonaviy texnologiyalarga asoslangan 

kommutatsiya apparatlaridan foydalanishni talab 

etadi. An’anaviy rele yoki kontaktorlar asosidagi 

kommutatsiya qurilmalari uzoq yillardan buyon 

qo‘llanib kelinayotgan bo‘lsa-da, ular mexanik 

harakatlanuvchi qismlarga ega bo‘lib, bu esa 

ularning xizmat muddati va ishonchliligiga salbiy 

ta’sir ko‘rsatadi. Ushbu maqolada simistor 

asosida ishlab chiqilgan kontaktsiz 

kommutatsiyalash qurilmasi haqida batafsil 

ma’lumotlar keltirilgan. Bunday qurilmalar, 

ayniqsa, maishiy yoki sanoat tarmoqlarida 

ishlatiladigan kichik quvvatli nasoslar, isitgichlar 

va boshqa bir fazali yuklamalarni 

avtomatlashtirib boshqarishda muhim ahamiyat 

kasb etadi. Simistor asosidagi kontaktsiz 

kommutatsiyalash qurilmalari o‘zining 

ixchamligi, yuqori ishonchliligi, kam energiya 

sarfi va shovqinsiz ishlashi bilan ajralib turadi. 

Qurilma tarkibida mexanik kontaktlarning 

yo‘qligi tufayli u uzoq muddat xizmat qiladi va 

servis xarajatlarini kamaytiradi. Shu bois, ushbu 

turdagi qurilmalar kichik quvvatli elektr 

tizimlarida keng qo‘llanilishi maqsadga muvofiq 

hisoblanadi. 

KIRISH.   Hozirgi kunda elektr energiyasidan foydalanuvchi qurilmalarning soni ortib 

borayotganligi sababli, ularni elektr tarmog‗iga ulash va uzishda turli xil kommutatsion 

qurilmalardan keng foydalanilmoqda. Eng ko‗p tarqalganlari qatoriga magnitli ishga 

tushirgichlar, kontaktorlar, termik himoya relelari va boshqa turdagi releli boshqaruv 

tizimlari kiradi. Ushbu qurilmalar asosiy funksiyasi — elektr iste‘molchilarni xavfsiz tarzda 

tarmoqqa ulash, uzish hamda ularni ortiqcha yuklama yoki qisqa tutashuvlardan 

himoyalashdan iborat. Biroq, an‘anaviy mexanik asosga ega bo‗lgan bu kommutatsion 

qurilmalar o‗zlarining ish faoliyatida ba‘zi muhim kamchiliklarga ham ega. 

Birinchidan, bunday qurilmalar tarmoq bilan iste‘molchi o‗rtasida kontaktlar orqali aloqa 

o‗rnatadi. Ushbu kontaktlar metall materiallardan yasalgan bo‗lib, ular orqali tok o‗tadi. 

Vaqt o‗tishi bilan ushbu kontaktlar oksidlanishi, qarshiligi ortishi yoki mexanik aşinishga 

uchrashi mumkin. Bu esa ulanish nuqtalarida ishonchlilikning pasayishiga, elektr 

yo‗qotishlarining ortishiga va hatto chaqnash yoki qizib ketish holatlariga olib keladi. 

Ikkinchidan, kommutatsion qurilmalarning ishchi chulg‗amlari (elektromagnit bobinalari) 

ish jarayonida doimiy tarzda elektr energiyasini sarflaydi. Bu energiya sarfi kichik bo‗lsa-

da, tarmoqdagi qurilmalar soni ko‗p bo‗lgan hollarda umumiy energiya yo‗qotishiga 

sezilarli ta‘sir ko‗rsatadi. Ayniqsa, bu holat yirik sanoat korxonalarida yoki uzluksiz 

ishlaydigan ishlab chiqarish liniyalarida dolzarb masalaga aylanadi. Ishchi chulg‗amdagi 

energiya sarfi, asosan, magnit maydon hosil qilish va kontaktlarni yopish-ochish 

funksiyalarini bajarish uchun kerak bo‗ladi. 

Uchinchidan, kommutatsion qurilmalarda yuzaga keladigan mexanik kontakt qarshiligi, 

odatda, ulanish nuqtasining jipsligiga bog‗liq bo‗ladi. Agar kontaktlar orasida bo‗shliq 

yuzaga kelsa yoki ularning siqilishi yetarli darajada bo‗lmasa, tok o‗tishda qarshilik ortadi 

va bu joyda issiqlik ajralib chiqadi. Natijada qurilma qizib ketishi, kontaktlarning kuyib 

qolishi va hatto yong‗in xavfi yuzaga kelishi mumkin. Shu sababli, bunday qurilmalarni 

doimiy ravishda texnik ko‗rikdan o‗tkazish, kontaktlarning mahkamligini tekshirish va zarur 

holatlarda ularni almashtirish zarur bo‗ladi. 

Asosiy qism. Zamonaviy texnologiyalar rivojlanishi bilan kontaktsiz, ya‘ni elektron 

asosda ishlovchi kommutatsiya qurilmalari ishlab chiqilmoqda. Bunday qurilmalar tiristor, 

simistor kabi yarimo‗tkazgich elementlarga asoslanadi va ular mexanik kontaktlarga ehtiyoj 

sezmaydi. Natijada, kontaktlardagi eskirish, qarshilik ortishi va energiya yo‗qotishlari 

muammolari sezilarli darajada kamayadi. Kontaktsiz qurilmalar shovqinsiz ishlaydi, 

ixcham, ishonchli va uzoq xizmat muddatiga ega. Bu xususiyatlar ularni kichik quvvatli 

iste‘molchilarni avtomatlashtirilgan tarzda boshqarish tizimlarida keng qo‗llashga zamin 

yaratadi.  

Magnitli ishga tushirgichlar iste‘mol quvvatlari. 

1-jadval. 

 

 

 

 

 

 

 

 

 

 

 

 

 

 

 

Jadvaldan ko‗rinadiki, bu qurilmalar ishga tushish va ish faoliyatida bo‗lganida, ma‘lum 

miqdorda elektr energiyasini iste‘mol qiladi hamda ularning ish rejimi iste‘molchi ish 

rejimiga bog‗liq. Ularni doimo ishlab turishi esa o‗z navbatida energetik tizim manbasidan 

ishlab chikarilayotgan quvvatning katta qismini iste‘mol qiladi. Shuning uchun ham 

bugungi kunda bunday elektr qurilmalar o‗rniga quvvatni juda kam iste‘mol qiladigan va 

shu bilan birga shovqinsiz, aniq xamda ishonchli ishlaydigan, o‗lchamlari ixcham kontaktsiz 

elektron qurilmalarga o‗tishga kirishilmokda. Asinxron motorlarni ishga tushirishdagi tok 

nominal tokdan bir necha marta katta bo‗ladi. Bu tokning qiymati Iish = (5’7)In ga teng 

bo‗ladi. Kontaktsiz kommutatsiyalash qurilmalari yordamida elektr motori ishga 

tushirilganda ishga tushish toki miqdori nominalga yaqinlashadi. Bunda iste‘molchi ishga 

tushish vaqtida tarmoq kuchlanishi sifat parametrlarini o‗zgarishsiz saqlashiga imkon 

beradi. Bunday qurilmalardan foydalanish jihatidan kommutatsiya uchun qulay bo‗lgan 

tiristorlardan foydalanilib, ularni yangi usulida ishlaydigan sxemalarini yaratish muhimdir. 

Kontaktsiz sxemalarni quyidagi yarim o‗tkazgich elementlar yordamida yaratish mumkin: 

diod, simistor, tiristor. 

Kontaktsiz qurilmalarni quyidagi yarim o‗tkazgichli sxemalardan foydalanilmoqda.  

a)                         b)                          v)                          g) 

1-rasm.  Yarim o‗tkazgichlar asosidagi sxemalar 

a, b, v xemalar asosida asinxron motorlarni ishga tushirishda tiristorlardan o‗tadigan 

tokning o‗rtacha qiymati : 

      
 

 
∫           

 

 
        . (1) 

Bu yerda:  

    yuklama tokining amplituda qiymati. 

     yuklama tokining tasir etuvchi qiymati. 

1-rasmda  a va v sxemalari uchun yuklama tokining o‗rtacha  qiymati tiristor (simistor) 

dan o‗tadigan tok qiymatiga teng: 

                         .(2) 

Bu sxemada tiristor (simistor)dan o‗tadigan tok to‗g‗ri va teskari yo‗nalishda ham aynan 

shu tiristor (simistor) orqali o‗tadi. Bu esa tiristor (simistor)ni normadan ortiq qizishiga olib 

keladi va sovitish tizimini yaxshilashni talab etadi.  

1-rasmning b sxemada tiristor o‗rtacha toki yuklama tokining o‗rtacha qiymatini yarmiga 

teng: 

     
     

 
          . (3) 

Bu sxemada tiristorlar faqat bir yo‗nalishdagi tok davrini o‗tkazadi. Tiristordan o‗tadigan 

tok miqdori kichik bo‗lganligi sababli yuqori qiymatdagi sovitish tizimini talab etmaydi. 

Shu sababli tiristorli kommutatsiyalash qurilmalarini b sxema orqali yaratish qulay va 

tejamkor hisoblanadi. Juda kam ishlatiladigan g sxemaga kelsak, bu yerda tiristordagi 

o‗rtacha tok qiymati b sxemadagi tok qiymatiga aynan teng bo‗ladi: 

      
     

 
          .   (4) 

Ushbu sxemada tok qiymati kichik bo‗lgani bilan iste‘molchi tokini faqat yarim davrini 

rostlash mumkin. Shu sababli bu sxema faqat yuklamani qisman rostlash talab etilganda 

qo‗llaniladi. 

Xulosa o‗rnida shuni aytishimiz mumkinki, qo‗llanilgan elektron tiristorli 

kommutatsiyalash qurilmasi elektr mexanik relelar va magnit ishga tushirgichlar iste‘mol 

qiladigan quvvatga nisbatan bir necha barobar kam elektr energiya iste‘mol qiladi va shu 

bilan birga qurilmani ishlash ishonchliligini oshiradi. Bunday qurilmalar o‗z navbatida keng 

qo‗llab, ko‗p miqdorda iste‘mol qiladigan energiyani kamaytirish mumkin. An‘anaviy 

kommutatsion qurilmalar elektr tarmoqlarida hanuz keng qo‗llanayotgan bo‗lsa-da, ularning 

samaradorligi va ishonchliligini oshirish uchun muntazam texnik xizmat ko‗rsatish talab 

etiladi. Shu bilan birga, energiya tejamkorlik va xavfsizlikni ta‘minlash maqsadida, 

zamonaviy kontaktsiz kommutatsiyalash texnologiyalariga o‗tish dolzarb masala 

hisoblanadi. 

